
Вовед 

 

Со овој Кодекс се утврдуваат основните етички начела во извршувањето на 

професионалните задачи на негователите, вработени во Ресурсен центар на родители на 

деца со посебни потреби, односите кон клиентите и корисниците на социјалните услуги 

како и меѓусебните односи на вработените во Ресурсен центар на родители на деца со 

посебни потреби. Овој документ претставува водич за обликување на професионалните 

етички и морални ставови и вредности, основа за етичките одлуки, помош при застапување 

или носење одлуки и овозможува етичка рефелксија на професионалната работа. За 

негователите кои сакаат да пристапат кон професијата, кодексот представува потпора при 

формирањето на сопствените морални сфаќања, а воедно и извор на знаење и рефлексија, 

почитување и развивање на хумани вредности. 

Сите вработени се должни да се запознаат со одредбите од Кодексот и да се 

придржуваат на истите, а раководното тело на Ресурсен центар на родители на деца со 

посебни потреби е должено на вработените да им овозможи да се запознаат со Кодексот и 

да го следи почитувањето на неговите одредби. Против вработените кои не се придржуваат 

на овие одредби, раководното тело е должено да побара од Раководителот да покрене 

дисциплинска постапка. 

Принцип 1 

Сите вработени негователи во Ресурсен центар на родители на деца со посебни 

потреби ги ставаат здравјето, безбедноста и добробитот на корисниците на социјалните 

услуги во центарот на своето професионално внимание. 

Должности: 

✓ негувателот треба да ги исполнува нормативите и стандардите за давање на услугата, 

и тоа: да има здравствена способност за вршење на дејноста, да има најмалку 

основно образование, да не му е одземена или ограничена деловната способност, да 

не му е одземено вршењето на родителското право, - да не му е изречена осуда за 

кривично дело со казна затвор над шест месеци, да не му е изречена забрана за 



 

 
 

вршење на должност, дејност и професија, да поседува сертификат за завршена 

обука за неговател верифицирана од ЈУ Центар за образование на возрасни; 

✓ вработените негователи мораат да поседуваат знаење и стручност од областитa на 

социјалните услуги и тие знаења да ги применат за добробит, безбедност и грижа на 

пациентите кои секогаш се во центарот на нивното професионално внимание; 

✓ да му обезбеди квалитетна нега и грижа на корисниците на социјалните услуги. 

 

Принцип 2 

Негователот својата работа ја извршува хумано, стручно, квалитетно, одговорно во однос 

на корисникот на социјалните услуги почитувајки ги неговите индивидуални потреби, 

вредности и верувања. 

Должности: 

✓ фактори како што се: раса, националност, религија, политичко убедување, социјален 

статус, возраст, пол, здравствена состојба, инвалидитет не смее на било кој начин да 

влијае на односот сокорисникот; секој корисник на услугите треба да се третира 

индивидуално, со холистички пристап. Треба да се испочитуваат неговите потреби 

не само физички, туку и психички, духовни и социјални потреби како и почитување 

на неговата култура и личното убедување; 

✓ љубезност и насмевка кон колегите, а особено кон корисниците на социјалните 

услуги и членовите на нивните семејства; 

✓ негователот во договор со корисникот  ги вклучува во грижата и членовите на 

неговото семејството како и лицата за него значајни. 

Принцип 3 

Негователите мора да го почитуваат кодексот на облекување на работното место 

Должности: 

✓ облеката треба да биде чиста и скромна; 



 

 
 

✓ задолжително носење на брендираниот додаток на облека (елек) препознатлив за 

позицијата во организацијата Ресурсен Центар на родители на деца со посебни 

потреби; 

✓ дискретна шминка и уредна и чиста коса и нокти. 

 

Принцип 4 

Почитување на временскиот распоред на работните ангажмани 

Должности: 

✓ со услугата помош и нега во домот се обезбедува помош во вршење основни и 

инструментални активности од секојдневниот живот до 80 часа месечно, за лица со 

намален функционален капацитет кои не можат сами да се грижат за себе, со цел да 

се оспособи корисникот за само-помош, односно да ја врати, стекне или одржи 

способноста самиот да се грижи за себе, за да продолжи да живее во сопствениот 

дом и да води независен живот во заедницата; 

✓ негователот е должен во договор со координаторот и со корисникот на услугата да 

определи период во денот кога ќе се испорачуваат предвидените услуги (обем и број 

на часови) согласно Решението од Центарот за социјална работа; 

✓ за секое задоцнување, отсуство или замена се известува координаторот и се бара 

дозвола; 

✓ за време на празници или годишни одмори се прават посебни распореди за работни 

ангажмани кој ги одобрува раководителот. 

 

 

Принцип 5 

Негователот го почитува правото на корисникот на услугите на избор и одлучување. 

Должности: 

✓ негователот е застапник на корисникот на услугите и неговите права; 



 

 
 

✓ го информира корисникот на услугите за неговите права и обврски кои се однесуваат 

на здравствената негата и грижа во извршувањето на секојдневните активности, како 

и за можностите и начините за нивно спроведување; 

✓ информативна согласност од корисникот е услов за утврдување и спроведување на 

предложените услуги во извршувањето на секојдневните основни и инструментални 

активности во секојдневното живеење;  

✓ го информира корисникот на услугите во рамките на своите надлежности навремено, 

внимателно и на разбирлив начин; 

✓ за придобивање на согласност одкорисникот на услугите, никогаш не го употребува 

статусот на моќта, под присила или мамење; 

✓ на корисникот кај кој поради болест или други причини, привремено или трајно му 

е намалена способноста за самогрижа, дава можност за избор во рамките на неговите 

способности, околината и оптималните можности; му помога да го задржи или да 

подобри нивото на автономија. 

 

Принцип 6 

Негователот е должен да ја чува професионалната тајна. 

Должности: 

✓ негователот е должен да ја чува професионалната тајна, за професионална тајна се 

смета, кога при вршење на својата професија дознава за корисникот на услугата за 

неговата лична, семејна, социјална и друга состјоба, како и сите информации 

поврзани со здравствената нега и третманот, поставената дијагноза, 

✓ професионалната тајна, негователот може да ја каже, само ако корисникот на 

услугата така одлучи или се утврди со посебни одредби од законот;  

✓ негователот е должен професионалната тајна да ја чува и по престанокот на работење 

на професијата; 

✓ доверлива информација се открива исклучиво во случај: 



 

 
 

• кога пациентот ќе даде согласност (или согласност ќе понуди застапник на 

пациентот, родител, старател или неговател), доколку пациентот е без свест, со 

оштетување на мозокот, дементен или ментално болен; 

• кога бара Законот; 

• кога откривањето на информацијата е за медицински истражувачки цели; 

• кога држењето на информацијата во тајност би го ставила корисникот на услугите 

или други лица во голема опасност. 

 

Принцип 7 

Вработените негователи во Ресурсен Центар на родители на деца со посебни потреби 

континуирано се усовршуваат и настојуваат да го збогатат своето знаење и вештини. 

Должности: 

✓ ги надоградуваат своите знења и вештини во текот на целиот работен век, посетуваат 

едукации во рамките на организацијата и надвор од неа. 

 

Принцип 8 

Вработените негователи во Ресурсен Центар на родители на деца со посебни потреби имаат 

обврска да го чуваат угледот на својата професија и угледот на огранизацијата. 

Должности: 

✓ вработените негователи во Ресурсен Центар на родители на деца со посебни потреби 

мораат во секој момент да се однесуваат така да го истакнуваат и чуваат угледот на 

својата професија; 

✓ со својот изглед, носење на пропишаната униформа, со своето однесување мораат да 

придонесат за стекнување на довербата на корисниците на услугите; 

✓ својот статус не смеат да го користат за промовирање на комерцијални производи и 

услуги, со намера за остварување личен материјален интерес. Никакви материјални 

причини не смеат да влијаат на нивното стручно одлучување. 



 

 
 

 

 

ЗАВРШНИ ОДРЕДБИ 

• Почитувањето на одредбите на овој Кодекс е обврска на сите вработени негователи 

во Ресурсниот Центар на родители на деца со посебни потреби. 

• Повредите и санкциите заради повреда на овој Кодекс ќе се утврдуваат согласно 

одредбите 

• за санкционирање на кршењето на работниот ред и дисциплина предвидени во 

Законот за работни односи. 

• Вработените во Ресурсниот Центар на родители на деца со посебни потреби се 

обврзани да го одбијат секое дејствие кое е во спротивност со овој Кодекс, а 

раководното тело на организацијата е обврзано да им помогне во тоа со својот углед 

и сo правни средства ако за тоа се укаже потреба. 

 

Претседател, 

Радмила Цветковска 

 


